
ἀταξία

Hephaest. 56. 6 sqq. πολυσχημάτιστα δὲ καλεῖται (scil. τὰ μέτρα) ὅσα κατ’ 
ἐπιλογισμὸν μὲν οὐδένα πλῆθος ἐπιδέχεται σχημάτων, κατὰ προαίρεσιν δὲ ἄλ-
λως τῶν χρησαμένων ποιητῶν. τούτων δ’ ἐπισημότατά ἐστι τάδε ... 57. 11 sqq. 
τάχα δὲ καὶ τὸ κωμικόν [τὸ] καλούμενον ἐπιωνικὸν πολυσχημάτιστον συνέ-
θεσαν. μάλιστα δ’ ἐν αὐτῷ ἀταξία πολλή, ἡ τοὺς σπονδείους ἐπ’ ἀρτίου χώρας 
ἔχουσα τῶν ἰαμβικῶν συζυγιῶν, οἷον παρ’ Εὐπόλιδι ἐν Χρυσῷ γένει. (fr. 316 
[PCG V, p. 481] Kassel-Austin)

ὦ καλλίστη πόλι πασῶν ὅσας Κλέων ἐφορᾷ,
ὡς εὐδαίμων πρότερόν τ’ ἦσθα, νῦν δὲ μᾶλλον ἔσῃ.

Choerob. 245. 26 sqq. ἰστέον ὅτι τοῦτο τὸ ἀπ’ ἐλάσσονος ἰωνικὸν λέγεται 
ἀνακλώμενον καὶ μητρῳακὸν καὶ γαλλιαμβικὸν ἀπὸ τοῦ τοὺς Γάλλους, ὅ ἐστι 
τοὺς κιναίδους, ἰαμβίζειν καὶ ὑμνεῖν τὴν Ῥέαν κατὰ τὴν ἀγοράν. διὰ τοῦτο γὰρ 
καὶ μητρῳακόν. ἴσως δὲ διὰ τοῦτο καὶ ἀνακλώμενον διὰ τὴν κλάσιν τῆς φωνῆς 
αὐτῶν καὶ ἁπαλότητα. ᾧ καὶ Καλλίμαχος (fr. 761 Pfeiffer) κέχρηται. ἔστι δὲ ἀτα-
ξία πολλὴ ἐν τῇ χρήσει ὧν παραφέρει χρήσεων καὶ μάλιστα ἐν τοῖς πρώτοις ποσί.

Schol. vet. in Pind. Ol. 13 (p. 12. 7 sqq. Tessier) τὸ θʹ ἐπιωνικὸν ἄτακτον. 
ὁ γὰρ βʹ σπονδεῖός ἐστιν. εἶτα ἥμισυ συζυγίας. γίνεται δὲ ἐν τοῖς ἐπιωνικοῖς ἡ 
ἀταξία, ὡς ἐν τῷ. (Eupol. 316. 1 [PCG V, p, 481] Kassel-Austin)

ὦ καλλίστη πόλι πασῶν, ὅσας Κλέων ἐφορᾷ.
Schol. rec. in Pind. Ol. 13 (p. 385. 2 sqq. Abel) τὸ θʹ ἰωνικὸν τρίμετρον 

βραχυκατάληκτον. ἔστι δέ, ὥς φασιν, ἀταξία ἐν αὐτῷ. ἡ γὰρ βʹ συζυγία ἰαμβικὴ 
οὖσα ἐν τῇ βʹ χώρᾳ σπονδεῖον ἔχει ἀτάκτως. διὸ καὶ ἐπιλαμβάνονται αὐτοῦ. 
ὡς καὶ τὸ παρ’ Εὐπόλιδι ἐπιωνικὸν ἐν τῷ Χρυσῷ γένει τό. (fr. 316. 1 [PCG V, p. 
481] Kassel-Austin)

ὦ καλλίστη πόλι πασῶν, ὅσας Κλέων ἐφορᾷ.                                           [C.P.]


